
Fundur var haldinn mánudaginn 15. desember 2025 kl. 16:30 að Arngrímsgötu 5, Reykjavík, í Eddu, húsi Stofnunar Árna Magnússonar, og var það 120. fundur nefndarinnar frá 2012.

Mætt voru:  Jóhann Heiðar Jóhannsson, formaður nefndarinnar,  Gerður Aagot Árnadóttir,  Reynir Tómas Geirsson,  Runólfur Pálsson  og  Ágústa Þorbergsdóttir, deildarstjóri á Stofnun Árna Magnússonar.  Magnús Jóhannsson hafði boðað forföll.

1. Síðasta fundargerð:
Fundargerð 119. fundar (15. nóvember 2025), sem áður hafði verið send fundarmönnum í tölvupósti, var yfirfarin og formlega samþykkt.

2. Orðalistar:  Fyrir fundinum lágu þrír orðalistar:

a. Grunnfærslur í röntgen- og geislafræði sem ekki vannst tími til að fara yfir á síðasta fundi. Þetta voru 30 færslur sem innihalda orðhlutana radio- og roentgen-.
Farið var rækilega yfir listann og gerðar margvíslegar smábreytingar. Almennt var leitast við að „radio“ væri þýtt með „geisla“ og „roentgen“ með „röntgen“, en ekki var þó alltaf það samræmi í ensku heitunum að slíkt væri hægt að gera á íslensku.

b. Ýmis orð og heiti vegna fyrirspurnar um heitið heterosexual sem hafði verið skráð í Íðorðasafn lækna með þýðingunni „kynvís“. Sú þýðing var snarlega felld út og í staðinn sett inn íslenska orðið „gagnkynhneigður“. Samtals var um að ræða 30 færslur sem innihéldu meðal annars orðhlutana „sex-“ eða „sexuality-“ og „eroto-“. Farið var rækilega yfir listann og gerðar viðeigandi breytingar. Nokkrar færslur sem álitnar voru úreltar og óþarfar, voru felldar út úr Íðorðasafni lækna. 

c. Thrombus og heiti tengd blóðstorknun. Um var að ræða 29 færslur sem farið hafði verið yfir 119. fundi og voru nú orðnar tilbúnar til birtingar. Þar komu meðal annars orðin „thrombus“ blóðsegi,  „thrombosis“ segamyndun,  „blood clot“ blóðstorka,  „platelet thrombus“ blóðflögusegi,  og  „platelet plug“ blóðflögutappi. Til öryggis var farið hratt yfir listann en ekki gerðar teljandi breytingar.

3. Önnur mál lágu ekki fyrir.

Næsti fundur:  Fyrirhugaður mánudaginn 26. janúar 2026 kl. 16:30 og var fundarherbergi í Eddu bókað þann dag.

Fundinum var slitið um kl. 17:30   Fundargerð ritaði JHJ.
